
ОРАЛ ҚАЛАСЫНЫҢ «ХАН ТОҒАЙЫ» ҚАРАҒАЙЛЫ ОРМАН
АЛҚАБЫНЫҢ ЛАНДШАФТТЫҚ ЖАҒДАЙЫНА СИПАТТАМА БЕРУ

Сагизбаева А.М.

Орманның табиғатта және адамның өміріндегі маңыздылығы өте
жоғары.Ормандар микроклиматтың қалыптасуына, атмосферадағы ауаның
сапасы мен тазалығына, шудың төмендеуіне, сонымен қатар эстетикалық
қасиеттеріне байланысты адамдардың толық демалуына жағдай жасайды.

Қазіргі таңда ормандардың демалуда және емделуде қажеттілігінің
бірнеше классификациясы жасалған. Осы классификацияға сәйкес аққайын
және еменмен салыстырғанда қарағай алдыңғы қатарда тұр.Қарағайлы
ормандардың маңыздылығы мен құндылығы жоғары. Ол тек қана өте жақсы
физико-механикалық қасиеттері бар сүрек алу көзі ғана емес, сондай-ақ су
қорғағыш, санитарлы-гигиеналық, топырақ және егістікті қорғағыш рөл
атқарады. Қарағайлы ормандардағы ауа, адамның ағзасына жағымды әсер
беретін шайырлы заттарға толы. Өзінің бальнеологиялық қасиеттерінің
арқасында қарағайлы ормандар көп адам демалатын орындарға айналды.

Шамадан тыс адамдардың серуендеуінің арқасында ормандағы
топырақ тығыздалады, оның сулы – физикалық қасиеттері нашарлайды,
ормандағы шөптер, бұталар, жас шыбықтар жойылады, ағаштарда
механикалық зақымдар пайда болады да, олар аласа, әрі жіңішке болып өседі.

Зерттеу мақсаты - Орал қаласының ,«Хан тоғайы» қарағайлы орман
алқабының ландшафттық таксация көрсеткіштері бойынша орман қорының
жағдайына және территорияға ландшафттық сараптама жасау.

Ландшафттық сараптама жасау үшін, «Хан тоғайы» қарағайлы
орманындағы 28 кварталдағы 1,2 және 3 телімдерге таксациялық сипатамма
бойынша, алқаптың рекреациялық, санитарлы-гигиеналық, алқаптың
эстетикалық бағасын, төзімділігін, өтімділігін және көрінімділігін
сипаттайтын ландшафттық-эстетикалық көрсеткіштерін анықтаймыз.

Ландшафттық сипаттама беру үшін 3 телімге ландшафттық
көрсеткіштер бойынша баға беріп, 1-ші кестеге  бағаның орташа класын
есептейміз.

Кесте 1. Ландшафттық сипаттама
Ландшафттық
көрсеткіштер

Бағасы
1  телім 2 телім 3 телім

Рекреациялық
баға

1 1 2



Эстетикалық
класы

1 2 2

Санитарлық-
гигиеналық баға

2 2 2

Төзімділік класы 1 1 1
Рекреациялық
дигрессия

1 1 1

Өтімділігі 1 1 2
Көрінімділігі 1 2 1
Бағаның орташа
класы

1,4 1,4 1,6

Бағалардың орташа көрсеткіштерін анықтап, зерттелген объектінің
ландшафттық ерекшеліктерін қорытындыласақ, 3-ші телім жақсы
көрсеткіштерге ие. Бұл телімдегі рекреациялық баға, эстетикалық класы,
санитарлық-гигиеналық баға, рекреациялық дигрессия және өтімділігінің
көрсеткіштері жоғары.

Кеңістіктің құрылым типі және олардың арақатынасы, орман
алқабындағы кеңістіктің композициясын анықтайды.

Кесте 2. Кеңістіктің құрылым типінің арақатынасы
Кеңістіктің типі КҚТ арақатынасы

Оптималды Нақты
% га %

Жабық 55-60 204,2 73,7
Жартылай ашық 25-30 17,8 6,4
Ашық 15-20 55 19,8
Барлығы: 100 277 100

2-шы кестеде көрсетілгендей орман алқабының жалпы ауданынан
кеңістіктің жабық типі орналасқан телімдер 73,7%-ды алып жатыр.
Оптималды көрсеткішпен салыстырғанда ауытқушылықтың 10-15%-ын
құрайды. Кеңістіктің жартылай ашық типінің ауданы 6,4%-ды құрады. Бұл
көрсеткіштегі ауытқушылық 20-25%. ал кеңістіктің ашық типінің ауданы
19,8% бұл көрсеткіш оптималды көрсеткішке сай келіп тұр.

Орман алқабындағы кеңістіктің жабық және жартылай ашық типтерінің
құрылым арақатынасының өзара келіспеушілігі, бұл аудандарда қайта құру
және қайта қалпына келтіру жұмыстарының жүргізілуін қажет етеді.


